
 

 

  

 
 

10 December 2019 

 
 
Effects of changes in 
working experience and 
education on the Icelandic 
Wage Index 
Rannsókn á áhrifum starfsaldurs og menntunar á launavísitölu  

 

 

 

  
  



Icelandic summary 

Í þessari greinargerð er greint frá helstu niðurstöðum rannsóknar á því hvort hækkandi 
starfsaldur og aukin menntun hafi áhrif á þróun launavísitölu Hagstofu Íslands. Rannsóknin er 
gerð í kjölfar úttektar á launavísitölu sem fór fram haustið 2018. Úttektin var á vegum nefndar 
um umbætur á úrvinnslu og nýtingu launatölfræðiupplýsinga sem skipuð var af 
forsætisráðherra og kom til vegna gagnrýni á útreikningum launavísitölu. Í því sambandi var 
bent á að launavísitalan ofmeti launabreytingar þar sem útreikningur hennar byggir á 
pöruðum samanburði. Hann felur í sér að mæl er breyting launa á milli samliggjandi 
tímapunkta hjá fastri einingu sem er algeng aðferð við gæðaleiðréttingar verðvísitalna. 

Úttektin var framkvæmd af óháðum sérfræðingi, dr. Kim Zieschang, og var tilgangurinn að 
meta aðferðir og gögn sem liggja til grundvallar útreikningi á launavísitölu ásamt því að leggja 
til úrbætur eftir þörfum.  Niðurstöður úttektar voru þær að launavísitalan er traust, byggir á 
aðferðafræðilega sterkum grunni og áreiðanlegum gögnum af nægilegri þekju. Í úttektinni var 
mælt með Hagstofan breyti hvorki gagnasöfnun né aðferðum sem liggja til grundvallar 
launavísitölu en kanni hvort launavísitalan feli í sér áhrif af auknum gæðum vinnuafls yfir tíma 
með hækkandi starfsaldri og aukinni menntun. Á grundvelli úttektar beindi nefndin þeim 
tilmælum til Hagstofunnar að rannsakað yrði hvort hækkandi starfsaldur og aukin menntun 
hefði áhrif á launavísitölu og yrði þar tekið mið af tillögum úttektaraðila. Rannsóknin tók því 
mið af tilmælum nefndar um umbætur á úrvinnslu og nýtingu launatölfræðiupplýsinga og 
samráð var haft við úttektaraðila, dr. Kim Zieschang um rannsóknina.  

Menntun og starfsaldur eru dæmi um eiginleika vinnuaflsins sem breytast yfir tíma. Í tilfelli 
launavísitölu er mikilvægt að hafa í huga að breytingar á þessum eiginleikum vinnuaflsins tekur 
ekki til einstaklinga heldur ráðningasambands. Ráðningasamband er sú mælieining sem liggur 
til grundvallar launavísitölu, það er launagreiðandi, launamaður, starf og atvinnugrein. Ef 
einstaklingur fær hærri laun í kjölfar þess að hann skiptir um starf eða fer að vinna hjá öðrum 
launagreiðanda þá mælast þær breytingar ekki í launavísitölu þar sem ráðningarsamband hans 
hefur rofnað. Greining á gagnasafni launavísitölu leiðir í ljós að um helmingur 
ráðningasambanda hefur rofnað eftir þrjú ár. Hækkandi starfsaldur og aukin menntun geta 
skilað auknum gæðum vinnuafls og leitt til launahækkunar en þó er ekki hægt að ganga að því 
vísu, til dæmis þegar menntun er ótengd viðkomandi starfi. 

Helstu aðferðir sem beitt er við gæðaleiðréttingar á verðvísitölum er pörun (e. matched 
sample models) og spár eða tilreikningar á grundvelli aðhvarfslíkana (e. hedonic models). Í 
launavísitölu er byggt á pöruðum breytingum reglulegs tímakaups milli tveggja samliggjandi 
mánaða að því tilskyldu að ráðningarsamband sé óbreytt. Áhrif breytinga menntunar og 
starfsaldurs á launavísitölu voru óþekkt en núverandi aðferðir mæla ekki þá þætti. Auk þess 
hafa áreiðanlegar upplýsingar um menntun og starfsaldur ekki verið aðgengilegar fyrr en 
síðustu ár. Í þessari rannsókn var byggt á aðhvarfslíkönum (e. hedonic models), sem þekkt eru 
úr fræðum verðvísitalna, til að meta áhrif starfsaldurs og menntunar á launavísitölu. Líkönin 
gera það kleift að bera saman mat á launabreytingum með og án áhrifaþátta og meta þannig 
áhrif menntunar.  

https://www.stjornarradid.is/lisalib/getfile.aspx?itemid=40395406-2616-11e9-942f-005056bc4d74
https://www.stjornarradid.is/lisalib/getfile.aspx?itemid=40395405-2616-11e9-942f-005056bc4d74


Helstu niðurstöður rannsóknarinnar voru þær að frávik á milli vísitalna sem reiknaðar eru á 
grundvelli líkana með eða án menntunar og starfsaldurs eru ekki tölfræðilega marktæk á milli 
mánaða. Áhrifin eru ekki línuleg og geta ýmist verið til hækkunar eða lækkunar á mánaðarlegri 
launavísitölu. Niðurstöður, sem byggja á mánaðarlegum mælingum launavísitölu árin 2008 til 
2018, benda hins vegar til þess áhrifin geti safnast upp til lengri tíma. Áhrifin eru að meðaltali 
0,024% á mánuði (CI = [-0,2%, 0,3%])  og 2,9% að meðaltali eftir 10 ár. Hafa ber í huga að því 
lengra tímabil sem er skoðað því víðari verða öryggisbilin og þar sem þau innihalda alltaf núll 
er ekki hægt að útiloka að áhrifin séu engin. 

Rannsóknin er einstök í sinni röð og eftir því sem Hagstofan veit best eru ekki til aðrar 
rannsóknir, hvorki innlendar né erlendar, um þetta efni. Ljóst er að fleiri rannsóknir þarf til að 
skýrari vísbendingar fáist. Þá þarf að hafa í huga að það á ekki alltaf við að aukinn starfsaldur 
og menntun séu gæðabreytingar. Einnig þarf að huga að því að tímabilið sem lagt er til 
grundvallar er sérstakt með tilliti til efnahagsþróunar og því er ekki hægt að útiloka að annað 
tímabil hefði skilað öðrum niðurstöðum. 

Úttekt og rannsóknir á launavísitölunni gefa því ekki tilefni til að breyta útreikningum. En mikil 
gróska er í rannsóknum á aðferðum á sviði verðvísitalna um þessar mundir og telur Hagstofan 
áhugavert að rannsaka frekar fleiri aðferðir við útreikninga á verðbreytingum.  

Auk umfjöllun um rannsóknina má finna í greinargerðinni lýsingu á aðferðum launavísitölu (sjá 
einnig lýsigögn um launavísitölu) og umfjöllun um mat á launaþróun ef notast er við 
niðurstöður launavísitölu annars vegar og meðallauna hins vegar.   

